
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

এক রাজা ছিলেন তিনি এক সময়ে সিংহাসনোপবিষ্ট হইয়া কোন বৈতালিককর্তৃক পঠ্যমান এক শ্লোক শ্রবণ করিলেন তাহার অর্থ এই। সন্তষ্টচিত্ত ব্রাহ্মণসমূহ এবং প্রফুল্লচিত্তবন্দিগণ আর অতিলষিতপ্রাপ্ত দাসবর্গ ও স্ববশীভূত চতুর্দিক্স্থ মহীপাল সকল এবং ধনপ্রাপ্ত পণ্ডিতবর্গ আর উত্তম ভট্টগণ এই সকল মনুষ্যকর্তৃক স্তূয়মান যে দানবীর রাজা বড়াহ তিনি জয়যুক্ত হউন॥

তদনন্তর রাজা বিক্রমাদিত্য় শ্লোকোচ্চারণকারিবৈতালিককে কহিলেন হে বৈতালিক তুমি কি অহঙ্কারেতে আমার সাক্ষাৎ তোমার বড়াহ রাজার মাহাত্ম্য বর্ণনা করিতেছ। বৈতালিক কহিল রাজন্ আমি বৈতালিক আমার এই ধর্ম্ম যে বীরেরদিগের যশোবর্ণনা করি তাহা শ্রবণ করুন বৈতালিক শূর সকলকে যুদ্ধে প্রবৃত্ত করায় ও প্রমত্ত ব্যক্তিরদিগকে সদুপদেশ করে এবং কাপুরুষ সকলকে কুকর্মহইতে নিবৃত্ত করে আর ভূপালেরদের সাক্ষাৎ তদ্বিপক্ষের প্রশংসা করে ইহাতে যদি বৈতালিকের প্রাণ যোগ হয় সে ও উত্তম তথাপি বৈতালিক ক্ষুদ্রতাপ্রাপ্ত হয় না অতএব বীর সকল আমাকে ধনদ্বারা সন্তুষ্ট করেন আমি ও তাহারদিগের অঙ্কুরিত যশ পল্লবযুক্ত করি অর্থাৎ অল্প কীর্ত্তির বিস্তৃত ব্যাখ্যা করি মহারাজ যদি ইহা শুনিয়া অসন্তুষ্ট হও তবে তদধিক কিম্বা তত্তুল্য় পুরুষার্থ প্রকাশ করহ নতুবা কেন কোপযুক্ত হইতেছ। রাজা বিক্রমাদিত্য কহিলেন রাজা বড়াহের কি পৌরুষ॥

				 এই পাতা শেষ সম্পাদিত হয়েছে ০৭:১২টার সময়, ১৩ আগস্ট ২০২১ তারিখে।

